
Pol da Tesalonaika Amin do
Papia 2 Mandagit

But piso gen

Tesalonaika panmuwukbi uyjun Kristo ae tobil ap-
jak bisapmon yo ni da noman tokdar) yar) do nan-
dak nandak morapmi awit. Pagymuwukbi diwari da
Amin Tagi dakon Gildat kili noman tak yar yawit.
Aynakwa diwari da uyun nandanek pi dima anek
jomjom gin anek egipner yary nandawit. Do Pol ae
Sailas ae Timoti gat da nandak nandakni panmilip
ak do anek papia on mandawit.

Pol da unun bisap dima noman tak yar yosok.
Mibiltok minat aminyo kwen wigik anjakwa yokwi
morapmi noman tokdar. Arnakwa gen teban pabiry
yop amin kinda noman tanek Kristo do uwal
madepsi akdisak.

Pol da minat aminyo nandan gadaron tebai agek
jigt pani do yoyigit. Pol iyi gat ae pi isalni gat da
iyi dakon nay potni do pi tebai ay, yay gin ani
do yoyigit. Pi ak do dima kurak toni, ae amin
panpulugok do dima kurak toni do yoyigit.

Amin Tagi don apdisak
(Kilapmi 1-2)
1Pol, Sailas, ae Timoti nin da panmuwukbi Tesa-
lonaika kokup papmon ekwar) ji do papia on man-
damay. Ji Pinkop Datnin ae Amin Tagi Yesu Kristo
gat kili gadawit. 2 Pinkop Datnin ae Amin Tagi

Yesu Kristo dakon nandar yawotni ae but yawotni
jikon tosak do bisit amay).

Tesalonaika amin jigi bisapmon tebai akgan

3 Not kabi, nin bisapmi bisapmi ji do nandanek
Pinkop ya yar iyamar). Yar amar unun da tagisi,
nido nandan gadatji unun pap tanek teban tosok,
ae ji morap kaloy) kaloy notji do but dasi galak
tan) yomyom anpak unun sigin pap tar anar kisak.
4 Mibili yarn do nin Pigkop dakon panmuwukbi
morapmon agek ji dakon man pawikwamar.
Anek uwal da yokwi ardamar) ae jigi morap par
unun do yoyinek yan yomar, “Tesalonaika amin
ununtebaiagek nandar gadatnitebaiabidarekjigi
ae tepmiyo morapmi par.”

Pinkop anpak kilegikon da nin kokwinikdak

5 Unun yo morap noman tarn) damar unun da
nin yar nolisak: Pinkop kokwin kilegi gin asak.
Ji Pinkop da Aminon Kila Asak unun aba pidok
do apek tepmi unun do pan. Ae Pinkop da ji
panpuluganban kilek tanek aminon kila asak da ka-
gagwan tagi egipni. ¢ Pinkop da gen kokwin kilegisi
asak, do jigi damar amin unun kobogi do jigi iyi
yomdisak. 7 Ae jigi abisok pay unun panyawot
anakwan yawori egipdar, ae ninyo kisi yay gin.
Amin Tagi Yesu aneloni tapmimi toy) gat ae kindap
teban gat Kwen Kokup yipmar degek noman
tosak bisapmon Pinkop da yo yar akdisak. 8 Yesu
pinek Pinkop dima nanday imar) amin gat ae Amin
Taginin Yesu dakon Gen Bin Tagisi dima yolgar
amin gat kisi yo yokwisi anyomdisak.  Ugun amin

1:4: 2Ko7.4;1Tes2.19 1:6: Ro12.19 1:7: 1Tes3.13  1:8:
Ais 66.15 1:9: Ais2.10



2 Tesalonaika 1:10 iii 2 Tesalonaika 2:2

kobogi yokwisi yar barn pakdan: Amin Tagi gat
ae tilimni tapmimi tor) unun da dubagisikon egek
bisap dagok dagogi mini wagil yokwisi egipdari).
10 Amin Tagi si apjak gildaron amin kabini nan-
day gadayn imgwit ugjun da man madep iminek
madepsi ankisini do anek apdisak. Jiyo kisi ugun
gat egipdary), nido nin da Pinkop dakon gen dayino
nandaba bamisi agit.

Pinkop da Tesalonaika amin panteban asak do
bisit an

1 Jigi tepmiyo noman tarn damdarn nin unun
do nandanek Pinkop da ji pappulugosak do
bisit yipmar deri mini amar. Nin Pigkop da
panpuluganban anpak ani do yary damgut unun
aripmi tagi ani do nandamar. Nanday gadaron
da pi morap ak do nandar, ae anpak tagisi morap
ak do nandar unun Pinkop da tapmim daban ani
do bisit amar. 12 Yarn apek Amin Taginin Yesu
dakon man awigini, ae urun da ji dakon man kisi
awigisak. Pinkopnin gat ae Amin Tagi Yesu Kristo
gat da nandary yawok daminakwan yo morap unun
jikon tagi noman toni.

2

Gen teban yapyap amin noman tokdisak

1 Not kabi, Amin Taginin Yesu Kristo aeni
tobil apban unun gat muwutdamay upgun do
dayikdamary. Ji mirak pakyaysi yopni do tebai
dayamar). 2 Amin Tagi dakon gildat kili abik dakon
gen di nandani kar, dima wiripdagek pasolni.
Amin kinda da kombi gen yanek, bo ae Pinkop gen

yay teytenanek, bo ae nin da papia kinda man-
daynek Amin Tagi kili abik yay) yipgumar yar amin
da dayinba karn, geni dima nandarn yomni. 3 Yum
pindagakwa amin di da kosit mibili mibilikon da
ji dima papkewalni. Nandani, unun gildat tepmi
dima noman tokdisak. Mibiltok amin morapmi
da kwen wigik anek Pinkop manji imdar, ae gen
teban yapyap amin noman tokdisak. Ugun amin
Tipdomon pigisak do parekbi. 4 Amin da yo morap
gawak yominek pinkopnin yar yor) unun do uwal
akdisak. Ugun yo morap pabin yopmanek iyi
dakon man awigikdisak. Anek Pinkop da Telagi Yut
Madepmon pawigi yigek “Nak naga Pinkop” yary
yokdisak.

> Nak ji gat egipgumar) bisapmon unun do kili
dayigim. Ji unun kili intawit, ma? 6 Yo ni da gen
teban yapyap amin kosit sopmar) imirjakwan tepmi
dima noman tosok unun disi nandar). Nibisapmon
noman togi unun bisapmonsi noman tokdisak.
7 Abisok gen teban yapyap anpak unun pasilikon
da asak. Pasilikon tayakwan don Pinkop da bikbik
imirjakwan noman tokdisak. 8 Unun bisapmon gen
teban yapyap amin da noman tokdisak. Noman
tanban Amin Tagi Yesu da iyi dakon gen migan
nar anakban kimotdisak. Amin Tagi tilim gulgwani
gat abin) noman tanek urun dakon teyteni da gen
teban yapyap amin obisi anupbal akdisak. 9 Gen
teban yapyap amin urjun noman tarnek Sunduk da
tapmimon da amin pankewal do wasok tapmimi
toy) mibili mibili gat ae yo masi masimi mibili mibili

akdisak. 10 Panpkewal yokwisi mibili mibilikon
da wagil tasik tokday amin bar pankewaldisak.
Unun wagil tasik tokdar, nido gen bami but dasi
abidanek yokwikon da pulugan kik do dimasi
galak tawit. 11 Do top gen do nandar gadani
do apek Pinkop da nandak nandakni madepsi
panupbal akdisak. 12 Apakwan amin morap gen
bami dima nandar gadanek anpak yokwi ak do
madepsi galak tawit amin ungun gen pikon atni
bisapmon kobogi yokwisi timitdar.

Pinkop da ji yokwikon ban timit do kili manyjigit

13 Mani not kabi, Amin Tagi da ji do but dasi
galak tarn damisak. Nin toktogisi ji do nan-
danek Pinkop ya yay lyiner yansi nandamar.
Nido Pinkop da yo morap dima wasanban noman
tanakwa ji yokwikon bar timit do kili manjigit.
Telagi Wup da ji pantelak aban gen bami nandar
gadagba unun kosiron da ji yokwikon bar) timikgit.
14 Ugun Amin Taginin Yesu Kristo dakon tilim
madepnida kagagwan egipni do nandisak. Yar) do
anek Gen Bin Tagisi nin da yar) tenteragimar) unun
da ji kili yar) damgut. 15 Do not kabi, ji tebai atni.
Pinkop dakon gen nin da dayir tentenagimar bo
ae papiakon da mandanek dayirny dekgimar uyun
guramik kimotnisi.

16 Amin Taginin Yesu Kristo gat ae Pigkop Datnin
gat da nin do but dasi galak tag) nimamal. Anek
nandar yawok nimisak do anek toktogisi butnin
panteban aban tagisi tosok, ae nin paypuluganban
nandar gadat anek Pingkop da yo tagisi afj nimjak
do jomjom amar. 17 Ugun da butji panteban anek

panpuluganban anpak tagisi morap anek gen tagisi
bay yoni dosi nandamar.
Tesalonaika amin pi akdo kuragi
nandarn ungun panpmilip ani
(Kilapmi 3)

3

Pinkop da nin panpulugosak do bisit ani

1 Not kabi, nin mibi genin unun yarn: Ji Pinkop
da nin panpulugosak do bisit ani. Anakwa Amin
Tagi dakon gen da tepmisi kiy) irer) tanakwan ji da
geni do nandaba wigigit unjuder) gin amin da yar
gin nandani. 2 Ae Pinkop do bisit aba nin amin
yokwi da kisiron bary timitjak. Ji disinandar, amin
morapmi Kristo dima nandar) gadar) imar). 3 Mani
Amin Tagi gen yosok unun dimasi yapmarndak.
Unun da ji papteban anek kilasi tagisi anakwan
Yokwi Ami da jikon yo kinda aripmi dima asak.
4 Ae Amin Tagi da pantagap aban anpak morap ani
dosi dayigimar unun ar yansi nandamar). Ae don
kisiyar) gin akday yansinandamar. 3 Amin Tagi da
nandak nandakjipantagap aban Pinkop da amin do
but dasi galak tosok anpak gat, ae Kristo da tebaisi
agekjigi pagit unun pakyarnsi nandaba pisosak dosi
nandamar).

Amin kisi morap pi anisi
6 Not kabi, Amin Taginin Yesu Kristo da manon
gen tebaisi yar) dayamar). Panmuwukbi not diwari
jap piakdopido kurak tanekisalsi egek nin da gen
damgumar dima guramikgarn kay, ji unun amin

da dubagikon egipni. 7]i disi nandar), nin dakon
anpak yol kimotni kar tagisi. Ji gat egipgumary
bisapmon, isalsi dima egipgumarn. 8 Amin da
kisiron jap di isalsi dima timikgimar. Nin si
yumgumay. Jigi dima damner yar do gildari ae
kalbi pi tebaisi agimar. 9 Jikon jap dima timitner
yaron da dima. Jap nimnisi do tagi dayinom, mani
yay dima agimar. Nido, anpak tagisi disi yolek
ani, nin unun dolik do anek uyun do yar agimar.
10 Disi nandan, ji gat sigin egipgumar bisapmon
yar dayigimar, pi dima ak do nandisak amin, ujun
jap dima nosak.

11 Mani, abisok jikon amin diwari isalsi ekwar
dakon geni nandamar. Pi kinda dima an. Unun
amin diwari da egip egip niay ar unjun dakon geni
bangin yanek ekwar. 12 Amin Tagi Yesu Kristo da
manon da unun amin do gen tebaisi yar yoma-
mar), unjun egip egipni pankilek anek iyi dakon kila
ak do pi ay kimotni. 13 Not kabi, anpak tagisi ak do
dima kurak toni.

14 Amin kinda gen morap on papiakon man-
damarn unun dima guramitjak kary, ungun amin
yay amin kinda yar kokwinikba agakwan, ji unjun
da dubagikon egipni. Yar anakwa mayagi pasak.
15 Unun uwalnin yan nandar imni yaron da dima
yomar. Unun notnin yar nandar iminek, nawa
gen lyini.

Pol dakon gildatni tagi

16 Amin Tagi but yawot ami, toktogisi yo morap-
mon butji payyawot aban butji yawori tosak, ae ji
morap gat kisi egipjak do bisit amar.

17Nak Pol, nak da nagajido gildat tagi mandisat.
Papia morap mandisaron gen oden bar mandisat.
Unun nak dakon papia dakon tilak asak.

18 Amin Taginin Yesu Kristo dakon nandar ya-
wotni ji morap kisikon tosak do bisit amaz).

